
FONDACIJA HASTOR: LJEPŠA STRANA BOSNE I HERCEGOVINE
Fondacija Hastor je neprofitna oganizacija koja podržava i osnažuje djecu i mlade u nastojanju da postanu samosvjesni lideri u svojim zajednicama.
Godine 2014. dobila je titulu jednstvenog i najvećeg projekta u Evropi.
Naime, upravo Fondacija Hastor izdvaja najveći dio novca (nepovratnog) za stipendiranje na evropskoj razini, a danas stipendira više od 1900 učenika i studenata sa svih općina na području BiH. Godišnji budžet Fondacije Hastor iznosi više od 3, 5 mil. KM, a do sada je na stipendiranje učenika i studenata utrošeno više od 35 mil. KM. Fondacija Hastor je priznata i podržana od strane najvećih kompanija, kako bosanskohercegovačkih, tako i svjetskih. Također, jedna je od rijetkih koja u Bosni i Hercegovini ima status partnera važnih institucija poput ambasada Njemačke, Švicarske i Sjedinjenih Američkih Država.
[image: ]Kako ističe Seid Fijuljanin, cilj Fondacije je prepoznati dobre učenike slabijeg materijalnog stanja i finansijski ih podržati tokom školovanja, sve do stjecanja akademske titule, ali su isto tako unutar Fondacije svjesni da je pored novčane pomoći jednako važno i znanje koje stipendisti stječu na mjesečnim sastancima u Sarajevu, kao i znanje stečeno na radionicama, predavanjima i zasebnom volonterskom angažmanu širom cijele države. Na tim sastancima se godišnje provede i po 300.000 volonterskih sati.
Zahvaljujući ideji i viziji entuzijasta Fondacije Hastor, jedan stipendista nakon što završi školovanje i stekne titulu akademskog građanina, uz podršku i pomoć Fondacije Hastor, osposobljen je da bude aktivni građanin našega društva, da djeluje i bude primjer u svojoj lokalnoj zajednici, ali i šire.
Upravo jedan od ciljeva Fondacije Hastor jeste da stipendisti, pored znanja koje stječu u određenim strukama za koje se školuju, steknu univerzalne i aktuelne vještine i kompetencije koje im mogu pomoći da, nakon što steknu akademsku titulu, lakše pronađu posao i mimo struke, najčešće u nekim drugim, srodnim branšama.
[image: ]Fondacija Hastor je u proteklih dvanaest i po godina rada i djelovanja organizirala mnoštvo značajnih seminara, konferencija i foruma, a svoj humani angažman je iskazala 2014. godine, kada su Bosnu i Hercegovinu zadesile velike vremenske nepogode – poplave i kao posljedica poplava klizišta zemlje. U tom periodu su volonteri Fondacije nesebično pomagali ugroženom stanovništvu. Nekoliko godina poslije, Fondaciji Hastor se dodjeljuje Nagrada za društveni utjecaj godine na Sarajevo Business Forumu, ne samo za ovaj segment već za sveukupni rad i utjecaj u društvu.
Sve to, ali i mnogo toga što ovdje nije navedeno, rangiralo je Fondaciju Hastor na zavidno evropsko mjesto kada su fondacije ovakve vrste u pitanju. Mi joj želimo da u slijedećih sto godina bude još veća, uspješnija i bolja. Neka na pravi put izvede nove generacije mladih i obrazovanih ljudi, akademskih građana BiH, jer oni su uistinu ogromna snaga našega bosanskohercegovačkog društva.
Razim Medinić

Vrijeme je da se stane na kraj prljavoj propagandi







Centralna banka BiH ima u devizama i zlatu 11,62 milijardi KM

